
1

Mangpa’n i hattuom hing VANGHUOL nate
ka ngaituo chieng in thupi kasa a, mite nei bang
leh mite hina bang a hithei dinga ang koiman in
thupina Mangpa ipie uhi. Ps. 121:1-8 sung apumpi
a isim leh Pasian in a Vanghuol te tungah ahoina
leh kep(care) dan imu uhi. Panpi ingai lai a hing panpi koima
dang ahisih a, Van leh Leisiem Pa ahi. Ama panpina vang in tuni
chiengtan MELC sungah muanna leh bitna toh ihattuom uh ipei
thei ua, itahsapna chinteng hing pepa Mangpa min iphat uhi.
Mangpa’n nang leh kei, thamlou in ihattuom ang Vanghuoldan en
talei thupi ahi. I hoina ding leh ikhantouna ding in ang kem a,
asun azaan in imulou-lusu lou in apang vevaw hi. I ki puona ding
leh isiet theina ding munte ah ang kem a ikitaal pua ding zong ang
phalsih hi. Israelte chingpa khu eite hing chingpa ahia, lamdih lou
leh pialmang theina ding lah a lamdih ahing puipa ahi a, alusu sih
a zong a imu sih hi.

Mangpa’n a Vanghuol mite
a kepdan a thupi mama hi.
Sunlai nisa in ahing kasih ding
hi. Sunlai a Ama na isepna uah
ahing kangsie thei, ahing subuoi
thei leh mu tang a ang bawlsie
theite lah apa’n hing humbit hi.
Zanlai chieng a ahing khawkha
theite lah pan ahing humbit hi.
Ama nasem Pastorte hi in upate
leh hattuomte lah a sietna in ang
kah (burn) thei zing lai in, ei
hing kem leh hing deltu
Mangpa ahi zing hi. Mialnei ah
kipua thei dinmun a i um lai in
iziet ivei ah Ama eite hing
nangtu ahi zing hi. Mial
thuneina apat zaw a i um louna
uh khu eima hatna vang hilou
in Mangpa hing kepna leh
Vanghuolna ahizaw hi.

Mangpa nasem a vaipawt
leh vaitun ni’n angpui a ivai
pawtna ah eima, innsung leh
ihattuom ang na kepsah a, eima
ma zong ang kem hi. I vai pawt
akipah tah in ipawt a, kipah tah
in ivai tung uhi. Mi tampite
kipah tah a azite, atate toh kivai
hah a, hinanleh vaipawt kal a
vangsietna zieh a vaitung ngam
nonlou tampi a um lai a tambang
dinmun a i um lou khu Mangpa
Vanghuolna ahi chi phoh lei dei
huoi kasa hi.

Ka seppi leh ka hattuomte i
unpi un Mangpa  kepbitna itang
chiet uh ka thei a kakipah hi.
Keima hinkhuo ah Pasian
vanghuolna leh kepna(care) ka
tandan thupi kasa hi. Pasian zal
in hattuomte sih leh tang in

MISSION leh
Anasep dan tuomtuom

Pastor Douchinlal
Mission : Tami thuteng ahileh Latin kammal apat hing

kiladoh ahi; Eima kammal a akile doh chiengin “Sawl” ahisih leh
‘Sawl a um’ china ahi. Mikhat tup le ngim nei a, tuami sem
muolsuo dinga sawl china ahia, tuami dinga kisawlnu/pa pen
‘Missionary’ chin kithei liuliau hi. Ei gingtuten tami nasep pen
thanop man ahiei, neizou man ahiei, ahisih leh midangten asawl
man a sawl hilou dingin, hagau mangthai ding puoh natna zal leh
iMangpa Jesu leitung a alenlai a asep banga ei gingtuten alou
thei lou a thupieh leh ngansie ihi nazal ua sep zawh ding ahi.
(Mark 16:15, Matt. 28:19).

khuolzin in kapawt zing a, ka
hoiman hilou, kaki kepzaw zieh
hilou Ama hing kepna zal in ka
bit zing hi. Damtheilou kazieh a
mi neh leh tah bang  bang nethei
lou kahia, bang chih chieng in
ka chimaw in ka buoi de aw chin
ka zau thei mama hi. Ka thumzel
a “Mangpa ka dammaw na zieh
in hing buoi sah sinlen mite
suhbuoi in hing pangsah sin”
chin ka thum hi. Mangpa’n ka
lampite angpui a, Ama hoina toh
hing mapui in ka zinna ah buoina
bangma ka tuohlou dante ka
ngaituo chieng in kei hing panpi

tu Van leh Lei siempa Mangpa
Pasian ahi chi ka geldoh a, a sun
a zan a lampi ka zawt lai in
Mangpa kei toh zawhkhawm
zing ahi chi ka phohkhie hi. Ka
vaikuon ka vaipawt a hing umpi
Mangpa thupina ka pie hi. I
Hattuom hing mapuipa Pasian a
muonhuoi a, muon tah ahi zing
hi. Tam Gospel Tangkou simtu
ten hagau lam a kabaa louna
ding leh ka damtheina ding a
hing thumpi tou nalai dingin
Pasian min in kang ngen hi.
Mangpa’n simtute zousie hing
guolzawl tahen-Amen.

Gingtu kichi ngal a tami
sepsuo utna lungsim pawloute
pen gingtu hiing kichi theilou
ahi. Hattuom ahisih leh gingtu
mimal koipou in tami lungsim a
nei ding pen Mangpa Jesu
deipen ahi. Lk. 10:2.

Tami nasepna a sepdan
tuomtuom, sep ding dan leh
thei ding a kilawm tamlou iki
kum khawm ding uhi.
Tu leh tu a ei MELC Pawlpi te
sepdan tangpi:

MELC in Missionary Field
mun 2 (Manipur & Tripura) ah
Missionary 6 kinei hi. Manipur
sungah District 4 ah Mission nna
kisem hi. Tualeh Manipur Field
ah Pastor 2 um hi. Tualeh FMPB
toh kithuo in 1. Hattuom mite
thumna leh thahatna zal in
buoina umlou in nasep hoitah in
tunitan kisem jom tou nalai hi.

1. Missionary nasepna a
thei dinga poimaw khenkhatte:

i) Thumna : Tami apoimaw
masa pen ahi.(ii). Mulawhna
kichian(clear vision) nei ding ahi.

iii) Sep le bawl ding theichet
masah ding (Understand the
task)

iv) I sep sawmna mun a umte
thei masah ding (Understand
the people).

v) Amun leh amite toh
kituoh a sep ding dan thei ding
ahi. (relevant Method).

Tam a tunga kipe teng
missionary field tha ahisihleh
mikhat munkhat poupou a isawl
ding chieng ua manghil lou ding
ahi.

I. tenna gam uh India a
Missionary nasep apoimaw
dan :

India hi leitung pumpi a
Hindu sahkhuo jui tamna pen
ahi. Missing 100 lah a 80 in
Hindu sahkhuo zui nalai uhi.
Amauten pasian tuom tuom

crore 33 nei mawh uhi. Tualeh
Lakh 84 vei tahpi napieng zel zel
ding chi gingta moh uhi. Tuate
pen adamlai ua anasep hoileh
hoilou dungjui a apien kia chieng
ua bang toh bang a pieng ding
chipen bangtan ahiei khat
genthei mawh uhi. Tami khu
‘Karma’(cause & effect) chi uhi.
Tualeh sunglut a apien kia jel pen
uh ‘ Samsara’ (rebirth) achi kia
leuleu uhi. ‘Moksha’ a chipen uh
eiten Humdamna (Salvation) ichi
utoh akibang sim hi.

Ei Khristian sahkhuo zuite
pen gamdang a kuonlou a zong i
umna chiet ua niteng a
Missionary nasep thei zing ahi.
Khenkhatten college ah, Office
ah, dukan ah leh a dangdang a
lawm leh guolte kung a i um dan
hamdan leh hinkhuo zah in
theisah zou pou lei(Mat.5:14). I
vah-Light uh mi mitmu in vah zou
sah poulei hun tamzaw ah eiten
ivah uh iphuol khah leng zieh ua
kikhang thei lou ahi.

2. Hindu te lah a Missionary
nasep hasatna ziete:

i) Sahkhuo dan a hoitah a
kiphut kip uh. Hindute pen
sahkhuo dan a apu-apa khang ua
pat a hoitah a kiphut kip ahi uhi.
Amau ding in Mangpa Jesu
hepina Tangthupha gintaat hasa
mama hi. Azieh pen ama un
kithoina leh shinua chienga

pieng kia zel ding chi gingta
ahiman un.

ii) A sahkhuo uh kepbit utna
lungtang nei uhi:

Ei gingtute pen ama uh
tondante sumang ding a vanzah
ihi uh chi ngaidan nei uhi.
Gingtu khat ahinah leh West
lamte tondan a kiheng lamdang
ding sa uhi.

ii) Western te Pasian pawlut
in hing ngaituoh uhi.

Missionary te pen
Western lamte Pasian pawlut in
ngaituo na nei uhi. Western
lamte pen huotna liantah alung
tang uah nei zing uhi. A ziehpen
hun sawtpi tah anuoi ua genthei
tah a ana khosa ahiman un,
amau toh Pasain kitang  ding
chipen ngaiha sa mama uhi.

iv) Mitung a leng/um kahi uh
china lungtang nei uh:

Mi tunga leng/um kahi uh
chi lungtang nei uhi. Hinduten
Caste System, Be leh Phung a
neuzaw, alienzaw chi kikhenna
nei ua, ei Tribal te pen
‘Untouchable’ (suhkhah theilou
Namte) nam ngiem hing chi uh,
thetna lientah  hing nei ua,
tuazieh in eitoh Pasian kikop
ding hasa sa mama uhi. Tualeh
(Community Oriented) ahon
hon a ngaidan la ditdet chi leh
namte ahizieh un khat tangin
thuphuhna moh bawl zepzep

lou uhi. Koima dawnglou a
thuphuhna bawlpen innsung a
nu le pa zatatlou leh nuoisie
ajong ngaituo ahileng uhi.

3. Hatzawh semna ding a
bangchi bang a panlah ding:

Sawltah Pawlin  lampi
tuom Mang nasepna a zah bang
a eiten zong lampi tuom leh sep
leh bawl dan zattuom zah ngai
hi. (Acts..17: 2-4, 18:4).

Bangchidan in Tang
thupha amaute(Hindute) thei
thei dinga tang koupi ding:

i) Mission nasepna panla,
kipunkhawm tuomtuom ten
sepkhawm ding (Networking
among the Mission Organisa-
tions). Tulai in Mission Organi-
zation atamta mama hi. Gam
dang a hattah a panla khen
khatte WEC, SIM, NIM, FMPB,
IEM leh hattuom tampiten mun
tuomtuon ah semchiet uhi.
Hitobang Organization tuom-
tuomte leh denomination tuom
tuomte kihou khawm a panla
khawm poimaw mama hi.

ii) Khosusnga alamkaite utoh
kithei sawm ding ahi. Hindute
pen in alamkaite uh zatatna
liantah amau uh society sung ah
nei uhi. Amau lamkaiten
thupuhna abawlpen uh ahimai
hi. Tuazieh in amasapen a
alamkaite utoh nehkhawm-
dawnkhawm theina ding lampi

bang hoi a kitheituo poimaw
mama hi.

iii) Ama uh banga um sawm
ding ahi. Amau tondante thei a
zui poimaw mama hi. Tami izaw
louleh ama un gingtatna malmal
eitung ah nei lou ding uhi. Tami
ichi zieh a gindan toh kituoh lou
tan a zuiding china pen hituom
lou ahi. >Tami igenchieng
Sawltah Paul ma etton chingpen
hi. (I Kor. 9:20-23; Phil. 4:13).

iv) Amau toh kituoh a
tangthupha genpieh ding ahi.
Eima ngaidan leh theidan mai a
genlou a, amau ngaithei ding
lama pilvang tah a gendan kisin
ding ahi9. Am, un khelna,
thawkiana chite ngaidan neikha
mal mal lou ahi uhi. E.g. amau
tondan toh kituoh a Pasian
biehdan bang bawl a lunglut
theina dingdan ua um ngai ahi.

v) Mipi nasem (Social
Worker) banga um poimaw hi.
Community Development Wor-

ker (CDW) dan a vakuon a agam
mite toh kinel a tuazou chienga
itup leh ingim pen sepsuo
poimaw hi. Missionary kichi min
pen ama un kipahpi hetlou uh
ahi man in kei Missionary kahi
vachi khel khel zong poimaw
sese lou hi.

Thukhupsitna: Tam
Mission nasepna pen eiten
halaw pieh a kisawl dohte a ding
bou in ingaituo khaleng uhi.
Tampen gingtute zousie a dinga
ngansie leh thupieh ahi. Tami
nasepna pen iMangpa Pasian
lungtang ana hi tawntung hi.
Tuamabang in gingtute zousie
leh hattuom mipiten leitung a
idamsung ua ihinsan pen uleh
ibawl ding lah ua amasapen leh
a thupipen a ingaituo dinguhi.
Semta luo kisa lou a, tu apat a
hat zaw sem a bangchi sep ding
chi ngaituona toh hapan
semsem va ui. Mangpan na unpi
un hing guolzawlta hen.

EDEN SHINA leh KALVARI HINNA
(Gen. 3:8 - John 3:16)

Pastor S. Nengkhanmang
Eden shina khu lungphu sihna ahisih a, Hagau shina ahi.

Pasian in si va uteh achi, Gul in si sih va uteh achi agen uh dihtuoh
tuoh, ahivang a agenuh kikhat lou! Pasian in si va uteh achi khu
Hagau sina ding thu agen ahi. Gul in si sih va uteh achi khu
Lungphu si lou ding agenna ahi. Tuachin miten singga khu si lou
ding in ane ua, a si lou tah tah uhi. Hinanleh Pasian gen bangin

Hagau ah asi ta uhi. Van ah sidah
ging, mipatau, siluong lah
umlou, Pasian in lah si chi, lah
kihoupi, ahileh mite khu bang
chi si a shi a hing uh e ? Bang
chi hin a hinga si uh e? agenthei
mi aum diei? Gen siem leh
hilsiem mi atam a hinanleh gen
zou thei mi umvot lou!.

Tambang thugil ki dangpi,
mi leh mihing pilna in agel doh
zou vot sih va uh chithu gen som
ihi ua, bangchi’n ahita diei?
Hagau leh thutah a suhvah na
lou in vang muchien leh
theisiam vawt sih va uh, ka
hundampa thuguh khu, ngai-
vawi singkung khat tung a, thu
kibanglou tah ! na neh leh si
ding chi leh na neh leh Pasian
bang ding chi thu kikokal tah
hing pot doh mai khu cross V lim
hing pien khiet na bul ahita hi !
Tam thu khu atung a lei kisiem
ma a Pasian kunga Pasian toh na
umkhawm  sa ahita. (John 1:1)

Khum in mite’n singga khu
aneta ua, sina dinga aneh uh
ahisih a, Pasian bah na dinga
aneh uleh Pasian bangtalou in
anesah pa abang ta uhi.
(Gen.3:4,5). Tam khu Gulpi gen
lungphu silou a hinna Setan
hinna ahita! Setan a hin na khu
Pasian gen banga Hagau a sina
ahi ta !. Miten lah athei siem sih
uhi, tuaziehin Jesu’n cross don
ah Pa aw, ama uh ngaidam in asil

bawl uh atheilou uh ahi, chin a
nget pieh ta hi. (Lk. 23:34), tam
thu theisiem lou van nei ah mi
tam na lai e!

Lungphu silou a hinna khu
Setan a hinna ahitah zieh in
Pasian Huon siengthou luotah
ahi nawnsih ua, Gam siengthou
a pat in Pasian in anot kheta hi !
(Gen. 3:23) Azieh pen Hinna
singkung khu akhut ua lou in
nekhava un, tangton in tahsa
bua pum in hing khava uh achi
hi. (Gen. 3:22) bang dinga
Pasian in mihingte neh dinga
Hinna sing aphal lou ahiei? ichi
leh, neta uleh mihing te neh hita
lou in, setan neh hita ding ahi
ziehin, Pasian in Setan neh ding
in Hinna sing aphallou ahi.
Tuachiloupi’n tahsa bua setan
hinna lungphu silou in hing den
kha va un, Gam siengthou
luothei lou in umden kha va uh
achi ziehin Hinna Singkung
lampi veng dingin Cherubbimte
leh Mei kuong namsau kiheile
thei kawikawite a koita hi. (Gen.
3:23)

Mihingte khu Pasian in
Ama lim leh mel sun a asiem
tangton gam aluo pi ding ahi,
khelna jal a aluotheitah lou zieh
un aluothei na ding un atahsa
bua uh sawpsieng a ngai a, a
sawp na dingin Lei a lah na hia
Lei ma a nakile kia ding ahi
achita hi. (Gen. 3:19) Tam khu

Pasian itna tultheilou khu ahi.
David in Pasian itna khu hinna
sangin ahoi jaw hi (Late 63:3)
ana chi hi. Ei hawn lah Hinna
sanga hoi jaw bangma um in
ithei sih ua, hinanleh Lei tung
hinna bua sangin Pasian itna
ahoi jawh chi thu um dan khu,
tangton gam hinna leithei lou
luotheina dinga Jesun ahinna
apieh khu Pasian iitna ahi chi
David in agen ahi.

Mihingten sina khu melma
lienpen bangin ingai ua,
hinanleh sina khu bangma
umlou mihing pien masang lai
hun ahia, Pasian in lei apat in
mihing asiem a ahinna hu
ahakhum a, tua mihiem khu
mihing ahing suoh tahi. Tua
mipa hinna khu silbua asuohtah
ziehin Lei a paih a asiem tha kia
leh achil a singga nelou Adam
tahsa banga siengthou ding ahi.
Tuakhu Pasian khutsuoh masa
pen bangbang ahita ding a,
Pasian in tuokhu alung gul a
akhut suoh mama khu amu
nuom kiata ahi. (Job. 14:15) tua
misiengthou toh tangton gam
aluo ta ding uhi, chikhu Pasian
lunggel ahi.

HAGAU HINKIA NA
Hagau sidan hun khoppi igenta
ua, Hagau hin kia dan themkhat
genkia vai, naneh leh si ding
chipa khu Pasian (Jesu) ahi.
(Gen. 2:17) Adam in singga

aneta a, Hagau hinna ah asita hi.
Pasian toh akikhen ta ua, Pasian
toh kikhen khu Hagau a sina
ahita ! Lungphu hinna khu Setan
ahinna ahi ichi tah uh bangin,
Pasian ta hitalou in Setan ta
ahita uhi. Setan hinna khu
tangton a sina ahitah zieh in,
Pasian khu mihing khielte sina
ding mun a ahing sitah ziehin
mikhielte asuohta ta uhi, a
umdan tambang ahi.

Pasal khat a khuolzin kal in
a zi in ang ana kawm san a,
atuntah in athei a, azi khu mizi
ahita! ani ua kap lup asawm ta!
Athau athun athun a, kaplum
dingin akuonta!!, akingaituo tuo
a, kaplum taleng amaute ni in a
zouta ding ua, kei ka tang ding
hi achita hi!, tuachin ama jawh
khu akikap lum tahi. Tualeh
amaute ni asuohta ta ua, aki
tengta uhi. Angkawm lou ata di
uoi le? Hilou ve, “angkawm” chi
ding umnawn lou zaw ahi.
Tuachi’n amaute ni in Nupa
hinkhuo a mangta uhi.

Khum bangma in Pasian in
singga nepa that lou in ama
jawh khu akithat a, cross ah gul
silbawl theina Gullu khu
atoguoita hi (Gen. 3:19) tuachin
Singga nete asuota ta uhi.
Singga nelou ahita di uoi le?
Hilou ve! Singga ne chi ding um
nawnlou jaw ahi!, tuachin
singga ne tahsa bua khu Lei ah

(Haan ah) apai lut a ni thum ni
in singga nelou tahsa siengthou
Lei apat in athoukia tahi. La khat
in Jesu thaw bangin kei zong
thou vang, achi nalaitah khu
mikhielte tan vou Pasian itna
ahi. Sawlkawi Paul in tuin vang
Christ Jesu a umte a dingin,
siemmaw tansah na malmal
aum nawn sih, Jesu Krist a
Hinna Hagau dan in khelna leh
sina apat a hing suohta sah tahi.
(Rom 8:1,2) ahing chita hi.
Tamkhu Pasian itna Hagau a
hinkiana leh tahsa bua sawp
siengna dan ahi, gam siengthou
luokia thei na.

Leitung thutan vaihawm
Lengte inzong a thuhun sa uh
aphelthei nawn sih ua, Persea
Lengpa Ahasue-rus in zong
athuhun sa Adar Ha ni 13 ni
chienga Juda nam mi zousie
thagam na ding thuhun khat
abawl hi. Persea dan a suh
danglam theilou chin Seal anam
khumta hi. Lengnu Esther leh
Mordekaite in An ngawl in
Pasian a buonta uhi. Pasian in
Van apat in Persea dan suhdang
lamthei lou khu, tambangin
ahing le heita hi. DAN bawlpa
Agag mi Haman in Judate
thagam ni chienga, Mordekai
khailupna ding Kem Tong 50 a
sang khat bawl san akoi hi.
Khumbang a alungnop laitah in,
Lengpan ahan a, akung ah,

Lengpan atawi sang ut mite khu
bangchin kibawl leh hoiva na chi
ei? achi hi. Haman in keima lah
hivang in achia, Lengpa deisah
mipa khu Lengpa ki von na puon
sil tengin kezem henlen,
Lenglukhu khusah in, Lengpa
tuonna sakol tungah tuongsah
in, kei man kai vangin, Lengpan
atawisang utte khu tambang a
kibawl ahi chin gawlzing tengah
kikoupi na um leh achi hi.
Lengpan tua na gen teng khat
beh maih lou in Kot phungngah
a toupa Mordekai khu va bawl
tan achita hi! Khumbang ngel in
Haman in Mordekai khu ava
bawlta hi. Lunngkham tah leh
lungnguitah in Haman khu a inn
ah apeita hi. A siltuoh teng leh
a lungkham dan amipilte leh a
zi kung ah agen a, azi in
Mordekai Juda mi ahi ngel leh
pen na zou vawtsih ding hi achi
hi. Tualaitah in Lengnu Ankuong
lui ne dingin Haman khu
manlang in akihan ta hi. An
aneh laitah un, Lengpa’n
Lengnu kungah, na dei dei ngen
in ka gam kim khat zong kahing
pe ding hi, achi ta hi. Leng nu’n
Lengpa kungah, kahinna hing
khoipieh in, a ziehpen kei leh ka
mite suhmangthai leh thagam
dinga khoh sa kahita uhi, achi hi!

Khum in Lengpan tuabang
bawl ding a lungtang a tum
ngam khu koi ahiei? Tualeh tuin

ama hei ah aum ei achita hi!
Lengnu’n Lengpa kungah,
Langpangpa leh tatsepa Haman
ahi achita hi! Lengpa lungthah
sengin Annkuong apat a
dingkhie a, Leng huongsung a
Huon lai ah apeita hi. Haman
pen a hinna humbit pieh dinga
ngen dingin lengnu lupna
tungah apua denta hi. Lengpa
ahing lut kia a, ka innsung
nangawn azong Lengnu suom
sawm analai amah? achi hi!
Tualeh Lengpa mi Harbona in
envoi Lengpa, Haman in
Mordekai khai lupna ding Tong
somnga a sang kemkhat
dawsan akoi hi, achi hi, Lengpan
tuanah ama khailum un achita
hi. (Esther 7:3-10). Tualeh
Lengpan Haman panmun khu
Mordekai aluosah tahi.

Tu in DAN bawl pa Haman
asita a, a dan zong asita hi.
Mordekai in DAN tha (thuhun
tha) a hing bawl tha ta hi. Juda
mite sini ding khu suotatni
(Hinni) asuohta hi. Tuabangma
in Pasian in Eden thuhun khu
kalvari ah akhen bet a, a si san
ta hi. Tualeh Pasian in thuhun
tha abawl a thuhun lui a si teng
teng Cross a Jesu sini in Haan a
pat in ahing thoukiata uhi. (Mt.
27:52) Tuate khu thuhun singga
neh zieh a si uh ahia, DAN
bawlpa Jesu asita a, a dan zong
asitah ziehin mikhiel te a suohta

ta ua hinna atangta uhi. Ahileh
singga nelou ahita dii uoi le?,
hilou ve singga ne chi ding um
nawn lou jaw ahi.

Tualeh tahsa bua sawp
sieng na dinga, Lei a lah na hia
Lei ma a na kile kia ding ahi.
(Gen.3:19) Pasian in mihing Lei
vui apat a alah ahia, Lei ma a
paih lut a atungman ameh
thakia ding asiem tha kia ding,
singga neh ma sanga Adam
tahsa siengthou banga sieng sit
set Pasian in adei ahi. Azieh
mihing khu ama Pasian lim leh
mel sun a siem ahia, Pasian toh
gam siengthou luokhawm ding
uh ahi ziehin tahsa siengthou
ama khut suoh ngel mihingte
khu amu nuom kia tah ziehin
alahna mun mama lei apat in
aladoh kia ding ahi. (Job 14:15)
Tam khu Pasian itna hinna sanga
hoijaw David in achi khu ahi.
(Late 63:3).

Pasian in singga ne
mihingte sina dinga, Ama jawh
khu asi tah ziehin, singga ne
mikhielte (ang komte) singga
nelou asuoh sah ta hi. Tamkhu
EDEN sina Kalvari a asuh hing kia
na dan ahi. Tualeh singga in a
suh siet tahsa bua lungphu
hinna bua khu asawp sieng dan
pen, Lei a pat a alah tha kiana
pen khu Singga nam lou tahsa
siengthou a bawl thakia na ahi.
Kipah um.

NA INNSUNG AH PAN IN
~ Pastor M. Thangboi Zou

Tangtel: “Na inn ah na lawmte kungah pei inlen, Mangpa’n
nang a ding sil thupi a hing bawlpieh dante leh nang a hing hepi
dante va hil in” (Mark 5: 19).

Thumapui: I theiding a hoi
khu Hattuom sangin Innsung khu
atazaw a, tua ziehin Pasian
nasepna zong khu innsung apat
ding ahi hi. Eima innsung donlou
leh ngaisahlou a, Pasian nasep
khu Setan dei lamtah ahi. Polam
ah Pasian nasep nuom i sa lai un
innsung ah Pasian nasep hamsa i
sa ua, Setan in innsung a Pasian

nna isep ua, i lawchin ding u’khu
nasatah in ahing nang (daal) zing
hi. Innsung ah kikhawpna nei
theilou leh thumna nei theiloute’n
zong biehinn leh mun dangdang
ah i nei thei chiet thou uhi. I zi/
pasal leh i tate sangin midangte i
ngaikhawzaw ua, innsung a hagau
mangthaite veina louin, gam tuom
a hagau mangthaite i veinazaw

NANG LEH KEI MAWNA (Thupil)
1. Panpi ngaite panpi ding hun a napanpi lou a, akikhel chienga na kisia

leh, nang leh kei maw na ahi.
2. Thumna leh Laisiengthou sim khu Hagau An hoi pen ahi. Nathasiet a

nasim lou leh Nang leh kei maw na ahi.
3. Sanggsieten hoittah a ahingg hil nua ua, nasim tuomsih leh nang leh

kei maw na ahi.
4. Hattuom leh society in hagau leh tahsa a phatttuom na ding a Camp/

Crusade a bawl nua a, i phattuompi sih leh nang leh kei mawna ahi.
5. Miten ngaidam ahing nget nua a, na ngaidam sih leh nang leh kei mawna

ahi.
6. Hun hoi nei lai a hunzah dan siem lou a, kisia na  a upleh nang gleh kei

maw na ahi.
7. Nu leh Pa jabawl khu dam sawtna ahi. Na zabawl sih a leh nang leh kei

maw na ahi.
8. Pasian thu awi ki hingal a, na tenkhawmpi uleh na in vengte toh kilemtah

a i tenkhawm thei sih leh nang leh kei mawna ahi.
9. Khangdawng mit hat lai tah a Laisiengthou na sim lou a, nateh chieng a

naki sia leh nang leh kei mawna ahi.
10. Pasian hing it zieh a A tapa tang nei sun ahing pieh hundampa ding a

nasan sih leh nang leh kei mawna ahi.
Eimitime Daily Paper

uhi. Inn hagau veina louin gam
hagau iveizaw na u’khu sil dihpen
ahi sih hi. Susana Wesley in,
“Setan in innsung ang douna
izawleh i zalen ding uhi, chi ka
thei hi. Tam hagau gilou leh
khelnate douzou thei dingin
innsung ah nasatah in pan ila
ding uhi” achi pen ana ngaituo
thavawi sanggam aw.

Mark bung 5 na sunga,
Gedara mi dawi matpa damsana
thu akimu hi. A hingdam in Jesu
nua a zuisawm leh, Jes’n
akungah, “Na inn ah pei inlen,
Mangpa’n nang ahing hepidante
va hil in” (tang 19) chin asawl hi.
Midangten Pasian hoina amu usa,
a za masang un, na inn kuonpite’n
amu, a za ding uh Jesu’n a deizaw
hi. Aziehpen amaute khu na kipah
ni chienga ang kipahpi dingte,
tualeh  lungkham mangbat na tuo
hun chienga ahing angdapi dingte
ahi zieh un ahi.

USA gam a politician
minthang tah Albert Barkley
kichi gam-le-nam it mama mi
khat ahi. Ni khat akhuolzinna a
kipat a pasal lai ahing ha a, “itpen
aw, Sim biel (northern part)
zousie ka tuon suota a, Mallam
(southern part) zong totsuo ka
sawm hi” chie a pasal lai
ahingthot leh, a pasal in zong
“Lawm it aw, i gam-le-nam na it
tahtah leh kintah in hing pei inlen,

na Annhuonbu (Kitchen room)
apat in pan in”, chin aloinu
laithot a reply hi. Colson in,
“Sildang bangma’n innkuon
dinmun aluo zousih ding, innkuon
ana um sihleh tate hinkhuo bawl
phatna dingin kingahna anei sih
ua, innkuon tellou hindan ding a
theisih ua, a hinkhuo uh puitu
ding khu amau tahsa utna leh
noptatna ahimai hi” chi’n agen
hi. Dr Billy Graham in, “Na
innkuon kingahna uh Mangpa
Jesu ahisih leh da chienga,
hamsatna huipi’n ang mut
chiengin na dingdet zou sih ding
uhi” chia agen pen dih mama hi.
Dr Dehan in Khristian innsung
um dingdan hichin agen hi,
“Leitung a Vangam naipen khu
innsung nuom ahi a, tualeh
innsung nuom khu PATE adin
LEENGGAM ahia, NUTE adin
LOUPINA ahia, tualeh TATE
adin PARADISE ahi.” Tualeh
Robert Sehuller in “Innkuon khu
leitung neunou khat bangin a gen
hi. Pa pen Leengpa ahi a, Nu pen
ahileh Leengnu ahia, tualeh Tate
khu leeng tapa leh tanute ahi”
chin ana gen hi. Tamin agetnuom
pen ahileh, Pasian thei innsung
mite dinmun leh ahina tah uh
agen lang mama hi. Mi khat in
Dr Billy Graham kungah,
“Vangam nop dingdan” ava dot
leh, aman, “Vangam nop dingdan
na thei nuom leh ka innsung uh

hing en lechin na thei mai ding
hi” chin adawng hi. Tuapan zong
ava et leh a kituodan u’leh nop
asadan uh ava mu in piengtha law
hi, aki chi hi.

Akhupsitna: Khantanhoi i
genza na masat namun ding pen
i innsung uh ahi. Na innsung mite
kunga nagen ngam khawllou
lezong, veina masah in, deisah
masah in, i innsug mite Khrist
kunga puilut vai in, tuazou
chiengin mundang tanvah mi khu
mi patathuoi pente ahi uhi.

Gingtuten tam anuoi a te khu
hoitan ngaituo tha chiet lei, i
innsung a manphatdan leh
poimaw ahidan i chieng ding un
ka ging tamai hi, tuate ahileh:-

i) Na innsung mite khu na
mission field masapen ding ahi
hi. (Nasp.1:8).
ii) Na innsung nazaw chiengin

mundang ah kipan in (Lk. 24: 48-
49).
iii) Mihausa pan zong Pasian
thu toh a innsung ana etkawl lou
zieh in Pasian kungah “Pa ama
(Lazar) khu ka pa inn a sawl
dingin kang ngen hi” (Lk. 15: 27),
anget vang in angetna dawn/ sang
in aum sih hi.
iv) Kumpi Hezekiah zong a
gam-le-nam a dinga adieng
koikoi laiin, Pasian in a kungah,
“Na damzou non sih ding, na

innsung siemtup tan” (2 Leengte
20: 1, 2 Khang. 32: 24, Isai 38: 1-
8). Kumpiteng lah a kumpi
lawchingpen (mite theidie) ahi
vangin, innsung a kumpi
lawsampen ahizaw hi, tuazieh in
Pasian in a innsung siemtup din
angen hi.
v) Pasian nasepna ah, na sum

hauzieh ahiei, na pil-le-siem zieh
ahiei in bawlthei na kisah a, na
upna hattuom na thuthu in vithei
kisa zong lechin, na innsung mite
hoilouna, bawl khelna theimaw na
kipan leh ngai in,  Siempu Eli
banga na innsung mite toh na
mangthai khawm ding uhi (1 Sam.
2: 12-4:36 sim in).

Gingtute dinga mission field
masapen khu INNSUNG ahi,
innsung hoi chiet leh (thuzaw
chietlei) khosung, Hattuom sung
ah buoina umlou ding hi, i gam-
le-nam na siemphat nuom leh
amasan na innsung siempha in,
tua hileh sil dang teng zawsah ahi
mai ding hi.

Simtute tunia kipan sil
dangteng sanga innsung
manphazaw, Pasian in ngai
khozaw ahidan thei siem a, eima
innsung chiet a pan latha chiet
tadin Mangpa Pasian in hing
guolzawl chiet tahen, chi ka
thumna ahi hi.

~ Lungdam ing e.

Tangthu akipat a
BIBLE THEICHETNA - I

Khovel a biehna(sahkhuo) tuom tuomte khu a tungsa leh ahing
tung diing hilchien thei a um uoi ? Jawlnei lemte leh thumavang
gente’n zong a hilchien theisih uhi. Bible chilou Tangthu sut theina
sil dang a um sih hi. Bible apat in mihingte leh silsiemte Taangthu
ki sut thei a, Siemchil bu apat in Kihylna butan khu Pasian hing
kiphuon dohna ahi. Bible kipatna bulpi leh atawpna tandong agen
hi. TV leh Movie te in thu na umsate hoitah a muthei ding a ahing
suhlat bang un, Bible a taang thute khu ahina banga sulangtu ahi.
Sil hehnenna khawl keengni kituoh tah a apan khawm bang un;
Bible leh mihing khu a kizawkhawm ua, akikalna uh a um sih hi.
Khum bang ahizieh in, Tangthu khu Bible apat kisui ahima bang
in, Bible khu Pasian thu ahina a sulang a, Bible thu panglou in
leitungah bangma suut thei ahisih hi.

Sil peisa thute thei khu
apoimaw mama a, Khanglui lai
leh mailam hun diing thei zong
apoimaw mama mai hi. Mihing
te taangthu mama zangh a Bible
hina suhdet ahi. Bangchi bang
hun leh kum a ding ihi uai chi
Bible in ahing hil hi. Hun nukhia
lam a ding ihita uhi.

Bible gendan dungjui a sil
hing tung zel ahi, chi ithei uleh,
ahing tung nalai diing a agente
zong gintaat abai lam hi.

Zingmawng kia chieng in
suolam ah Nisa hing suoh kia
diing ahi, chi khu ginlel um lou
ahi.. Nisa khu khatvei teng
suohlam a hing suoh in; khatvei
teng tumlam ah hing suoh zelta

leh, kingah theina um lou
dingin, Nisa suoh hun ngah mai
mai diing ahi. Nisa khu suoh lam
ah hing suoh votsih va e ! chia
ginglel diing koi a um ei? Pasian
in silsiem lai a ana siem
bangbang leh ana suoh sahna
lam khu suoh lam ahia, nitum
na ana umsahna khu tumlam
anachi bang a tuni a ana um ahi.

Tambanga sil peisate leh
hun peisate zousie khu Bible gen
banga hing um ahidan ithei a,
igintaat theipou leh, ahing tung
diing silte leh hunte zong Bible
gen banga hing tung diing
ahidan gintaat ahamsa sih hi.
Bible leh mihing tanchin khu
sumtang(coin) a langkhat a

atuom, a langkhat a atuom,
hinanleh khat a behkhawm toh
kibang ahi uhi. Tami in Bible
khu Pasian thu ahidan akichien
sah hi.

“ Khanglui lai a sil um
masate theizing un, keima bou
Pasian kahi a, adang mawng
mawng a umsih hi. Keima
Pasian kahi a, Keima bang
koima dang a umsih hi. Achiil a
kipat in atawpna dong ka
phuonga, taanglai hunte akipat
in sil tung nailoute kagen zel a,
ka sil guotte a kipden diing hi,
ka dei bang bang in ka bawl
diing hi,” ka chi hi.(Isai 46:9-
10).

Pasian in Ama chilou Pasian
dang umlou ahidan leh A siltupte
piching sah diing ahidan nasa tah
in agen hi. Sil zousie A siem a,
kipatna apat atawpna diing tan
aphuong doh hi. Pasian khu sil
zousie kipatna bulpi ahia,
atawpna diing zong Ama ah a
umhi. Bible in agen zou siengta
hi. Amos 3:7 in agendan in: “ A
dihtah in, Mangpa Pasian in A
suoh guolneite kunga A thuguh
theisah lou in bangma a bawl sih
hi.”

A thu um dan ahileh- Pasian
in a guolneite kunga gen masa
lou in bangma a bawl sih, china
ahi. Tuichin a tun a mi agawt

masang in Noah kungah
bangkim ahil masa hi. Juda mite
Babulon a pui a a um diingkuon
un Jeremiah kungah ahil masa
hi. Tualeh kum 70 zouchia hing
kilekia diing uh ahi dan zong
Jeremia ahil a, ahil bangin
atangtung hi. Jesu’n Israelte
tungthu ah, Jesu Kross tunga
akhetbeh zieh ua akithedal diing
thu uleh agen thei thuoh diing
thu uh ana genlawh sah a, agen
bangin, akhenbeh tute damsung
ngel in, Israelte khu khovel gam
tuomtuom ah akithedal ua,
genthei tah in akhosa uhi.

Genlawh a aum bangtah in,
khovel pumpi a Khantanhoi
gensuoh ahizou chiengin, amau
gam ngel ah akilekia diing uh
thu zong genlawh ahi Kum 1900
zou in Israelte khu Nam haat tah
leh sil bawlthei tah ahing hikia
uhi. Hun tawpna diing khu
Israelte agam ua a tunkim kia
chieng uh hidiing in akigen lawh
hi. Bible leh taangthu kigente in
Bible khu Pasian Thu ahidan a
sudet hi. Bible leh
Taangthu(History) apeikhawm
dan Bible nguntah leh lunglut
tah a simkhiet akipat in akimu
doh hi.

Courtesy:
“Pathien Kawm Zawtna Lampi”
ESC.

“Tual  that  sin”
(Hinna : Pasian silthawn pieh)

Tami bang china adiei ?
~ Pastor Khup Do Khen,

Bengalore
Eiten Pasian khu I it ua I jau ding uh ahi. Tuachia, I mihinpi khat

lungtang natna ahei, tahsa natna ahei itun lou ding uh china ahi.
Tualemah in, eiten amauh te khu ipanpi ding uh, tha ipieh ding uh
tuabana tahsa hinkhua a kul-le-poimaw te I pieh ding uh ahi.

Thupieh Ngana sunga a Pasian in
aphallou bang ahiei?
A. Midangte hinna ilah ding

uh(tualtha, nausuhkhiet, anat
thuohloua shisahna)(murder,
abortion, euthanasia) leh eima le
eima kithat(suicide) te khu Pasian
in akhaam bihbeh ahi.
150. Siemchilbu 9:6 Koipou
mihing sisan suote mihing ma in
ama sisan asuo ding hi. Pasian in
Ama mel banga mihing asiem ahi
ziehin.
151. Mathiu 26:52 …namsau pan
pouma namsau ma a, shi ding ahi
ziehin.
Laisiangthou thu suut dan: Kain in
a sanggampa Abel athat hi (Siem-
chilbu 9:6). Midangte khut jang in
David in Uriah athat hi (2 Samuel
11:15). Pilvan lou zieh a kithana
(Pawtdohna 21:29 leh Danpieh
nina 22:28), Judas khu ama le ama
akithat hi (Mathiu 27:5).

NAU SUHKHIEH (ABORTION)
Anu naubu sunga um, ahing
piengkhe nailou naungeh pen,

akisiem tung apat san, I bieh
Pasian mitmuna ah mihing ahita
hi. Nau suhkhieh pen, mihing
hinna lahna ahi ziehin Pasian thu
toh akituoh thei sih hi. Ahivangin,
alou-theilou a, anu hinkhua
hutkhiehna ding ahilevang, telthei
dang a um non sih hi.
152. Jeremiah 1:5 Nanu sunga
tuisih a navei masang in zong kang
theita a, tualeh na pien masanga
zong kahing suhsieng ahita; namte
lah a guolnei dingin kahing guotta
hi.
153. Late 139:16 Ka pien
masangin nang in na hing mujouta
hi. Bangma jousie kipat masang
leh kei dinga nite kisiem tuung in
tamte na laibupi sung ah akigiel
jouta hi.

Laisiangthou thu suut dan:
Anu naubu sunga aum jing lai in,
Baptispa Johan pen lungdam seng
in aki diang hi. Tambanga sil hing
pieng khu, Baptispa Johan leh azi
Elizabeth in, Hagau Siengthou
theisahna tungtawn in, ahing
pieng nailou naungeh khu

Hundampa Jesu ahi chi atheikhie
uh hi. (Luk 1:41-44).
ANAT THUAHLOUA SHI SAHNA
(EUTHANASIA)

Mihing hinapi a, tahsa
bahiang te a bukimlouna sang-tah
nei, lungsim-ngaituana a gualpha
mama lou, panpitu bei, tahsa
natna, lunsimnatna thuohjou non
mama lou leh tehsie te jong khu
Pasian mitmuna ah mihing ahi ua,
ahinna uh jong Pasian pieh ahi a,
tua ahiziehin, hinna pepa  mama
in alah kia ding ahi.

154. Thupilte 6:16-19 Mang-pa’n
ahuot sil guh a um a, kidahhuoi
asah sil sagi a um hi; Tuate khu,
kisahtheina mit ha, lei zuouthei,
mawna neilou sisansuo khutte,
gitlouna ngaituona lungtang,
silgilou bawl dinga kintah a tai
kengte, zuou gen a theipitu
dihlou, leh unau lah a kituohlouna
piengsah mite.

155. Thupilte 31:8 Hamthei-loute
adingin na kam kaah inlen, Ashi
dinga kiguotsa mite tungtang thu
gen pieh in.

156. Nasepte 17:25 …Aman mi
zousie kungah hinna, nahna leh sil
zousie  ape zaw hi.

AMA LE AMA KITHAT(SUICIDE)
Keima hinna ngelngel khu Pasian
hing pieh ahi a, Ama ma in ahing
suhbei sah ding ahi.
157. Jeremiah 31:3 Nidang lai a ka
kunga Mangpa hing kilang in,
tangtawn itna in nang ka hing zitta

a, tuajiehin lainatna toh nang  ka
hing nua pui kia tah hi.
158. Luke 12:22 Aman anuazuite
kungah, “Tuazieh in ka hing hil ahi,
bang ka ne diei chiin na hinna, ding
uleh, bang ka sildiei, chiin na tahsa
ua dingin lungdong sih un”.
B. I innvengte tunga tahsa gimna
ahiei ahisihleh igamtatna,
ikamham leh ei akipan sil bang
ahiei khat pou pou in ama uh
hinkhua suhsietna, suhtomna leh
hingentheina khat pou pou itun
sah khah ding pen aphal mong
mong sih hi.
159. Danpiehnina 32:39  Tuin
ngaiun, kei keima mama ka hi, thei
unlen pasien dang a um sih uh,
Kathatlia a ka suhing zel hi, Ka
suliama ka damsah jel hi, Ka khut
aki pat a ladoh thei koima a um
sih hi.
160. Rom 12:19 Ka itte aw, phuba
kila sih un, hinanleh lungthahna
khu Pasian awn zaw un, “Phuba
lah Keima a ahia, keiman ka
thuhna ding, Mangpa’n achi hi,”
Laisiangthou thu suut dan:  Joseph
khu asanggam te’n asugenthei
mama ua, agitlounate uh jiehin
apa uh asulunggim ma ma
uhi.(Siemchilbu 37:23-35).
Aigupta miten, naa gum sepsahna
toh Israeltate hinkhua asugenthei
ma ma uhi.(Pawtdohna 1).
c) I innveng tunga lungthahna leh
thangpaina ikepden ding khu
Pasian in aphal vot sih hi.

161. Mathiu 5:22  Koijong a unau
tunga lungthahna nei khu vai-
hawmna khautah mai ah a ding hi.

162. 1Johan 3:15 Mi koipou a
unau muda khu tuolthat  ahia,
tualthat koima kumtawn hinna
neiden a um sih chi na thei na thei
uh hi.

163. Mathiu 15:19  Aziehpen
lungtang a kipat in ngaituo na
giloute, tuolthanate, angkawm
nate, numei leh pasal kaal a
mawnate, guhtatnate, theipitu
dihlou a pannate leh migensietna
nate ahing piengdoh zel hi.

164. Ephesa 4: 26 Lungthah unlen,
khiel vang khiel sih un, na
lungthahna uh niin tumpi sih heh.

Laisiengthou thu suut dan:
Judaten athangpai na uh Stephen
tungah atut uh. (Nasepte 7:54)
Kain thangpaina asan seng jiehin
Pasian in giihsalna huoisetah
abawl khum hi (Siemchilbu 4:5-7).

53. Mi khatpou pou in midang khat
hinna lah theina ding thuneina
anei  ama?

Hi, dan dihtah toh kituoha
Kumpi vaihawm te’n, Pasian
suohte ahina jal un, tualthat-
suamhat te khailia theina leh
gaaldona dih a do theina thuneina
anei uhi.

165. Rom 13:4 Aziehpen ama khu
na hoina dinga Pasian nasem mi
ahi, hinanleh silhoi lou na bawl leh
giing in; a man namsau a
mawhtawi sih hi, ama pen Pasian

nasem silgilou bawlte tunga
lungthahna phuba lapa ahi.

Thupiah Ngana a Pasian in ei
bawl dinga ang phuut bang ahiei ?

A. I innvengte’n tahsa sil a
apoimaw leh tahsap te uh guoh
hilouin sil bangkim ah ipanpi ua,
akul-le-poimaw dungzuia, huna
leh panpina ipieh zing ding uh ahi.

166. Rom 12:20 Tuaziehin na
melma agilkiel leh neh ding pie
inlen, adang ata leh dawn ding pie
in. Tuabanga na bawl leh a lutunga
mei am buohkhum nahi ding hi.

Laisiangthou thu suut dan:
Abraham in asanggampa Lot khu
amelmate khut apat ava tankhie
hi(Siemchilbu 14:12-16). David in
Saul hinna ahunkhie hi(1Samuel
26:1-12). Gutate leh suomhat tuoh
mipa khu Samari Mihoi pa’n
apanpi hi.(Luke 10:33-35)

B . Chitna, migitna, nunnemna leh
hepina te khu I innvengte tunga
inei ding uh leh izah ding ahi.

167. Mathiu 5:5,7,9  Lungnem te
a hampha uh, lei gouluo ding ahi
zieh un. Mi hepi siemte a hampha
uh, hepina mu ding ahi zieh un.
Lemna bawlte aham-pha uh,
Pasian tate chi a um ding ahi zieh
un.

168.Mathiu 6:15 Hinanleh mite
tatkhelnate na ngaidam sih uleh
napa un zong na tatkhelnate  uh a
hing ngaidam sih ding hi.

169. Ephesa 4:32 Khat le khat
kingaina tuo chiet unlen, lungnem
unlen, Pasian in Khrist zieh a noute
a hing ngaidam bangin, noute
zong kingai dam tuo chiet un.

Laisiangthou thu suut dan: Mi
phah sawmte tungah Jesu’n
hepina asulangh hi (Luk 17:11-19).
Galkap zakhat lamkai pa’n a suoh
damloupa tungah zangaina
asulangh hi (Mathiu 8:5-13).
Joseph in a sanggamte tungah
ngaidam utna lungsim anei hi
(Siemchilbu 45:1-16).

C . Eite’n zatui-zaha izah khiel lou
ding uh ahi. Tuaban ah zatui-zaha
leh khamthei lou-le-ai tuom tuom
tahsa leh lunggel suse thei
khatpou pou akhoikhah lou na
ding uh leh atham khah lou na ding
ua, I innvengte ipanpi ding uh ahi.

170. 2Korinth 7:1 Tuaziehin it
tahte aw, eiten tambang
thuchiemte inei zieh un, Pasian
giin na a, sienthouna bukim in,
tahsa leh Hagau a buanate apat
ikisusiengthou ding uhi.

Belapna: Eite khu leitunga Pasian
theilou imi hinpi dangte toh
kibang theilou dinga Pasian in
atapa Jesu Khrist tungtawn a ahing
hat doh ahijiehin, Hattuom iki chi
uhi. Hattuom lutang khu Jesu
Khrist ahi hi. Numei lutang pasal
ahi a, Pasal lutang Khrist ahi a,
Khrist lutang vantunga um Pa

Pasian ahi.(1Korinth 11:3).
Tambang ahijiehin, I Mangpa Jesu
in, alutang Pa Pasian thu amang
a, eite tankhe dingin leitungah
ahing pei hi. I lutang chiet chiet thu
man som va ui. Aban aban a, aki
jom diu deu a, mohpuohna Pasian
in ahing got chiet ahi hi. Nang na
zui khiel leh na nuai a te leh na
tunga te aki song soloi bei ding ahi
hi.I tahsa jong Pasian biehinn ahi
a, a Biehinn neipa lungdei bang
bang a ikep ding uh ahi jaw
hi(1Korinth 3:16). I tahsa pum khu
Jesun Kalvari SingKross tunga a, A
sisan toh ahing lei sa ahi ahi ta a,
ei thunei na ding aum non sih hi
(1Korinth 6:20). Tambang ahi
jiehin, mihingte hinna khu mimasa
Adam nahvang(Nose) tegel ah
ahing pieh koima dang kungah
apieh be non sih a, numei kungah
jong atuom in ape tuom sih a,
khumi Adam hinna kikoppi lai ihi
jieh un, Eden khelna in ahing gui
zui pha hi. Khumi hinna Pasian in
leitunga izahthei na dingin, tahsa
ahing pie a, khumi tahsa khu
Hagau a hing thei dinga ahing bawl
sah ahi. Khumi leitahsa a ihin
sungin, itahsa tung leh ihinna
tunga thunei khu Pasian ahi a,
mihing hinna khat lah ding, tha
ding chipen, hinna pepa Pasian
douna a Setan nasep ahi hi.

~~~oio~~~

VONDEI SAULIIM MIMAL CONTRIBUTION 2019
(Period : January  - October 2019)

Sl.No Min Address               Pieh za (Rs.)
1. Nu Tete Tuibuong 20000
2. Flora Hatzaniang London, UK 163000
3. Tv. Thangminlian Allusingtam 2000
4. JNV, Tuinom Tuinom 3710
5. Sianlunlal, (CRPF) 17025
6. Ngailian Lailamveng 3000
7. Kamminlal 600
8. Nu. Doihchiin Beulahlane 20000
9. Ngamminlun 9000

10. LYF Khangpidaw 5970
11. Pa Paukhanlian Pangzawl 5000
12. Maj. Chinghoinei Imphal 6000
13. Nianhoinuam 1000
14. Nu Niangdei 500
15. Lalremtluang Pricilla Home 500
16. Thangminlian 3020
17. LYF, Leitan 500
18. T. Pumliankap Zou Awnkap Veng 6000
19. Hauminthang Singngat 1000
20. ELWA/LD Tuokhawm 6947
21. Nu Niangpi Zomi Colony 2000 Monthly
22. Nu Haukim Zomi Colony 1000 Monthly
23. Nu Chingkhodim Zomi Colony 500 Monthly
24. Nu T. Niangneihoi Zomi Colony 250 Monthly
25. Nu Niankhanchiin Zomi Colony 200 Monthly
26. Nu Nemhoih Simveng 50 Weekly
27. Nu Gousuanmawi Simveng 50 Weekly
28. M/S. Thawmte Simveng 50 Weekly
29. Nu Chiinkholam Simveng 100 Weekly
30. Nu Kimngaiching Simveng 100 Weekly
31. Nu Mawite Simveng 100 Weekly
32. Nu Vunghuai Simveng 50 Weekly
33. Nu Vungkhanching Simveng 50 Weekly
34. Nu Sianneiching Simveng 100 Monthly
35. Pa Khamminlun Simveng 100 Monthly
36. Pa Khaisavung Simveng 100 Monthly
37. Nu Thangdeiching Simveng 50 Monthly

HOME VISITORS 2019
(Period : 29th Jan - 5th Nov. 2019)

Sl/No. Min Khuo Silpieh
1. Nuamzavung Zomi Colony Zanpuan-2
2. Nunhoih Simveng Blanket-2
3. Moiniang Zomi Colony Rijai-1
4. Moite Simveng Blanket-1, bedsheet-1
5. Mangliankim    -do- Zanpuan-4
6. Nh. Nuamboi Zomi Colony Kantha-1
7. Trulock Theological Imphal Anntang, Ahtui, Ahlu

Seminary student towel, soap, pen, etc etc.
8. Ropiang Foundation Trust-Lamka Bedsheet- 20
9. Pastor Kamneithang Zomi Colony Ahsa 2 kgs.

10. Pi Mannuamching    -do- Frock, Kameez, Pants,
T. Shirts. etc

11. Tv. Lialian    -do- Rs.500/ Ahsa man ding
12. Haukim    -do- Blanket-1, Bedshet-1
13. Sunbird Trust C/o Lyzon Friend- Game materials

ship school Indoor&Outdoor games
14. Chiinlamniang Phaibem Ahtal (Cock) - 1
15. Niangngaiching Zomi Colony Anntang ½bag, peanut-2
16. Pa Hauzalian Phillipines Rs. 2000/-
17. Nu Siamneiching Simveng Blanket
18. Nu Niangdeiching    -do-    -do-
19. Nu Nemhoiching    -do-    -do-
20. JNV Tuinom Tuinom Rs. 3710/- + Stationery

materials
22. Tv. Lunminlal Zoumunnuam Anntang 50 kgs
23. Nu ngaineikim Zomi Colony Stand fan 1
24. Phaibem MELC Phaibem Haitha siltoi teng
25. Zotal FC Simveng Ann nepih
26. ELWA Lamka Div. Hiangzou Dal 1 bag

Sl/No. Min Khuo Silpieh

27. Zabellei MELC Zabellei Haitha toikhom teng
28. Priscilla Home New Lamka Dal, sathau, ahsa, sweet,

mikko etc.
29. Pa Paukhanlian Pangzol Rs. 5000/- submitted to

Cashier
30. Nu Niangpi Zomi Colony Ahsa 2 kgs.
31. Pa Muannunlian Moreh Anntang ½bag
32. Vahboi Behiang Vegetable tampi hing pieh.
33. Pa Pauzamang V. Munhoih Anntang ½bag, Dal 5kgs

leh Egg 2 plates
34. Irene Tungnung Kerith Birthday Cake
35. Nu Niangdeih Simveng Apply 1 box
36. Nu Manthianmoi Simveng Secondhand clothes &

shoes
37. Nu Haukim Zomi Colony Secondhand puan
38. MELC Hq. Church    -do- Onion, Oil, Dishwash, Col-

gate, Scrub leh Chilli
39. Pa Hauminthang Singngat Rs. 1000/-    submitted to
40. Nu Doihchiin Beulahlane Rs. 20000/-   Cashier
41. Nu Lalremtluang Priscilla Home Rs. 500/-
42. Sunbird Trust - C/o Upa Langchinthang Dunlop-11 pieces,

Bedspread 20 pieces

# Khochin a siltuoh ding hing submit gige teng, mimal a kiphaltah a
naupangte laina leh veina a sum peteng tualeh Home a kitatlou a visit hing pei,
khuttoi tampi toh hing phungvua tengteng zieh a Vondei Sauliim maban son zel
ahia, noute tengteng Pasian in ale tampi’n hing guolzawl tahen.

Mangpa’n thupina tang tahen.

        Sd/-
  Ngaineikim
Secretary, VDS

UPA ORDAINED SUUNNA
Late Upa Ginkhanpau Hangsing (K-79)

(Late) Upa Ginkhanpau S/o (L) Pu
Mangkhothang leh (L) Pi Niangkhoman te tapa
4 na ahi. July 21, 1940 Kum in Suongphu ah
apiang hi. November 26, 1961 in Pu Pa Dan in azi Pi Ginzachiin
Samte toh ana kiteng uhi.

Upa (L) Ginkhanpau in March 13, 1961 in Rev (L) Khamzalian
khut ah Baptisma ana tang hi. Tapidaw ahi zou nua apat in
hattuom ah lamkai in ana pang a ashi tawdong in hattuom lamkai
in apang hi.

Kum 1973, 5th February in Upa Belampu ding in Upa
Chinkham Moderator MGP in Lungshai khua ah namdetna anei
hi. Upa Ginkhanpau Hangsing lamkaina in 1990 in Suongphu
hattuom Presbyterian apat in Zomi Christian Church ah ana lutpi
hi. Kum 1985-86 sung teng Behiang Division ah Chairman in ana
pang a, 2014 Behiang Division MELC Golden Jubilee in Division a
dingin Jubilee FATHER in ana pang hi.

Vangsiet huaitah mai in tahsa damlouna 2019 kum bul apat
in ahing nei a, Doctor in anatna cancer ang mukhia/mankhia hi.
Atapa Thangkhanpiang in bangtan e khat enkawl nanleh Pasian
hunchiam/Program hing tung in October 17, 2019; Nai 3:40 PM
in a it a ngai teng nuasia in abel leh amuan Pasian kungah a
tawldam ta hi.

Tambang a hattuom Upa Thaunil khat in ang nusiana tung
ah MELC in nahpitah in aki suun mama hi. Ama nasep ban sem
dingin Pasian in a hattuomte mapui hen len, a zi, ata, hattuomte
leh khuo leh tuite Pasian in hamuan tahen.

1. (L) Upa T. Chinzakhai
2. Pi Warlita Manlun
3. Pu M. Khamzamang
4. (L) Upa T. Gougin
5. Upa M. Kaichinkham
6. Pastor P. Vungzathang
7. Pu P. Chinzakhup
8. Pi Chinnu (Mrs.Gouzadou)
9. Upa D. Khupsuanpau

10. (L) Pu Thangkhanlal
11. Upa M. Jangkhohau
12. Pu T. Gouzalal
13. Upa Jangkhogin
14. (L) Upa M. Khamzathong
15. Pu H. Thangmang
16. Pu M. Ginzasuan
17. Pu M. Kailam
18. (L) Pu T. Soiminthang
19. Pu S. Suankhothong
20. Pu S. Tunsuanhang
21. (L) Pu Hauchinmang
22. (L) Dr. Upa Tongkhokai
23. Pu T. Ginzamang
24. Pu T. Goupau
25. (L) Dr. Lampu
26. Pu P. Sanjeev
27. Upa P. Kamzadou
28. Dr. Ginniang
29. Upa Lt. Col.Thongzadou
30. Pu John Zamkhomang
31. Pu M. Lunkhoneh
32. Pu Kapzamang
33. (L) Pu Hauchinthang
34. (L) Upa S. Khamzalam
35. (L) Upa Sub. Lianchinmang
36. Upa S. Zamzalam
37. Pu Khamzatun
38. Pi Nemmang
39. Upa Tuahchinhau
40. (L) Upa Kaikhohau
41. Dr. Jainson Haokip
42. Pu Kapkhanthang
43. Pi Manpi
44. Pu Philip Thanglienmang
45. Upa Haukholam
46. Upa Kaikhanlun
47. Pi Lhingneiting (Helhing)
48. Pu Thangchinsuan
49. Pi Goukhoniang
50. (L) Pu T. Gouchinthang
51. Pu M.L. Thanghau Zou
52. Rev. V. Hangminthang
53. Rev. Dr. Ginkhanmung Zou
54. (L) Ex.Nk. T.Dongminthang
55. Pi Neingaihmawi

Patron Memberte
56. (L) Upa Pumzagin
57. (L) Rev. Khaamthang
58. Pu T. Lamzagin ASC (Retd)
59. Upa S. Kammang
60. Pu L/Nk Mangchinthang
61. Pu Pumkhanmang
62. Upa Tunzagin
63. Pi Zenngaihniang
64. Pu Chinsuanlam
65. Nu Kangnu
66. Pu Genkapthang
67. Pu Paul Henkholal
68. Upa Nengkhenthang
69. (L) Rev. P.K. Khama
70. (L) Pi Nuamneikim
71. Pu Dr. David Vumlallian
72. Upa Ginzalam
73. Rev.Kamminthang Tungnung
74. Rev. Thangliankham
75. Rev. Nangkhanlal
76. Sya Dongzapum
77. Dr. N.D. Samte
78. Pu Sienzathang
79. Pu Sheshei
80. Rev. S.K. Manlun
81. Pu Hauliankap
82. Pastornu Niangzadim
83. Rev. Ngilzakhup
84. Pu Hausuanthang
85. Upa Khamchinlam
86. (L) Khaiminlian (13 yrs)
87. Upa H. Khamzamang
88. Pu P. Sienzadong
89. Pi Neikhokim
90. Pu Hausuanlam
91. Pu Ginminthang (Gigin)
92. Pu Khupminthang
93. Nu Lhainei
94. Rev. Kamminthang
95. Pi Ngailianmoi (Momoi)
96. Pu Aron T. Muanthang
97. Pu Thongneipau
98. Pu Dalkhanthang
99. Upapu Soikhohau Samte

100. Rev. Thangkhanmang
101. Rev. Nengkhanlal
102. Pastor Lamgen
103. Pi Cicilia Maman
104. (L) Pastor Kamzathang
105. Upa T. Nungkhochinpau
106. Rev. Dousuanthang
107. Rev. Hangpi Manlun
108. Tv. Hauthang
109. Rev. Thangchinkhup
110. Rev. Kapsuankhup

111. Pu T. Samuel Tualminthang
112. Sya. T. Dongzalam
113. Upa Paukhosuan
114. Rev. Ginsuanthang
115. Upa M.Khupkhanhau(Retd)
116. Pu M. Haukholian
117. Rev. Chinlunmang
118. Pu H. Khaikhogin
119. Pu T. Chinkhohau
120. Pastor Khupdokhen
121. Pu Khamkhanhau
122. Pi Lunsuanchiin
123. Pu Tutzamung
124. Pu Dongzakam
125. Upa Thangchinhang
126. Sya Thangkhanpiang
127. Pi Goikhanman
128. Upa Zamkhosuan
129. Pu Jamchinpau Samte
130. Sya Tunzalang
131. Evan. D. Ginpu
132. Pastor Khamkhenthang
133. Upa Chinsuanpau
134. Pu P. Tunzamang
135. Pu Kamneithang
136. Mother Nuamzavung
137. Upa Thongzalam
138. Pu Kaikhankap
139. Ex-Sub. Upa Kaichinpau
140. Pu Ex-Hav. Thangzakhup
141. Upa S. Suanzakham
142. P. Chinminthang
143. Rev. S. Nengkhanmang
144. Pu T. Lianchinlam
145. David Kapsuanmung Zo
146. Nh. Vunghauniang
147. Tv. Goumuankhup
148. Khupno Tombing
149. Ginshanglian Samte
150. Ex.Hav. Khupzathang
151. Nu Muanchig Sangma
152. Sub. P. Goukhanlian Zou
153. Ex-Hav. Sianzakhai Munluo
154. (L) Upa Thangkhokam
155. Upa Thangkhojam
156. Pastor Kapkhanhau
157. Pastor Thangkhongam
158. Pa M. Ginkhankhup
159. Upa T. Pumminlal
160. Pa M. Khammuanlian Zou
161. Nh. Momawi Milun
162. Upa M. Hauminthang
163. Pastor Kamsuanlal
164. Ex.Sub.Upa T. Mangkhenmung
165. Pu T. Ginkhothong
166. Upa V. Lawmsang

Koipou Patron member a pang utte a dingin `̀̀̀̀. 1500/- pie in a pang thei gige hi.



Gospel Tangkou October & November 2019

(R
N

I R
eg

d.
 N

o:
62

17
0/

95
 M

N
P 

76
)

BO
O

K 
PO

ST
To ..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

..
..

G
os

pe
l T

an
gk

ou
 (G

os
pe

l H
er

al
d)

R
N

I R
eg

d.
 N

o 
: 6

21
70

/9
5 

M
N

P 
76

(H
ac

hi
n 

a 
ki

su
o,

ha
ttu

om
 k

ha
nl

et
na

 d
in

g)

Layout & Typesetting @
MELC Office

Printed @
Thawmsons Color Press,

H. Lamka

Edited & Published by the Editor for and on behalf of the Manipur Evangelical Lutheran Church

If 
un

de
liv

er
ed

, p
le

as
e 

re
tu

rn
 to

Th
e 

E
di

to
r, 

G
os

pe
l T

an
gk

ou
M

E
LC

 O
ffi

ce
, H

qt
r. 

Zo
m

i C
ol

on
y

P
os

t B
ox

 –
 1

0,
 C

hu
ra

ch
an

dp
ur

 - 
79

5 
12

8
M

an
ip

ur
, I

nd
ia

,
e-

m
ai

l :
 m

el
ch

qt
rs

@
gm

ai
l.c

om


